2019 წლის სექტემბრამდე, შპს „აღმოსავლეთ საქართველოს ფსიქიკური ჯანმრთელობის ცენტრის“ ბედიანის კლინიკა გაშლილი იყო 160 საწოლზე და ამჟამად იქ 146 პაციენტია მოთავსებული. იმ პერიოდში სულ დასაქმებული იყო 53 პირი: 3 ექიმი-ფსიქიატრი, 8 ექიმი კონსულტანტი (ხელშეკრულებით); 6 ექთანი,  19 ექთნის დამხმარე და სხვა დამხმარე პერსონალი (25 პირი).

კლინიკა ხშირად გამხდარა სახალხო დამცველის აპარატის კრიტიკის ობიექტი პაციენტებისათვის არასახარბიელო სანიტარულ-ჰიგიენური პირობების, გაუმართავი ინფრასტრუქტურის, პაცინტებისთვის პირადი სივრცის არარსებობის და მათი პრივატულობის დაუცველობის, არასათანო მოპყრობის გამო. დაწესებულება, სანებართვო პირობების დაუკმაყოფილებლობის გამო (დაწესებულების ფართობი ერთ სტაციონარულ საწოლზე არ შეესაბამება მარეგულირებელ ნორმებს; სათავსოების და პალატების კაპიტალური რემონტის საჭიროება, სანიტარულ-ჰინიენური კვანძების გაუმართაობა, შეშის ღუმელით გათბობა  და ა.შ.) სსიპ სამედიცინო საქმიანობის სახელმწიფო რეგულირების სააგენტოს მიერ უკვე ორჯერ იყო დაჯარიმებული. 

მინისტრის სათათბირო ორგანოს - ფსიქიკური ჯანმრთელობის პოლიტიკის განმსაზღვრელი საბჭოს 2019 წლის 6 მაისის ხდომაზე, წევრების მიერ, ერთხმად იქნა აღნიშნული ბედიანის კლინიკის ფუნქციონირების გაგრძელების შეუძლებლობა არა მარტო არსებული ინფრასტრუქტურის და სანიტარული პირობების, არამედ თანამედროვე ფსიქიატრიული სერვისების განვითარების კონცეფციასთან მისი სრული არათავსებადობის გამო, რაც სპეციფიური გეოგრაფიული მდებარეობითაა განპირობებული. კერძოდ, დაწესებულება დიდი მანძილით არის დაშორებული დასახლებული პუნქტებიდან იმგვარად, რომ რთული განსახორციელებელია  პაციენტთა სომატური დაავადებების მკურნალობა დროულად და ოპერატიულად, ვერ განიხილება ამბულატორიული სერვისების განვითარების და თემში ინტეგრაციის შესაძლებლობა, რადგან ბედიანი მცირე ზომის დასახლებაა და მისი მოსახლეობის უდიდესი ნაწილი თავად ამ კლინიკის მომსახურე პერსონალია და ა.შ.  ამასთან, ამავე მოტივით, საბჭოს წევრების მიერ გაუმართლებლად იქნა მიჩნეული ინვესტიცია ფსიქიკური სერვისების იქ ხელახლა გაჩენისთვის ფსიქიკური ჯანმრთელობის თანამედროვე სტანდარტებთან შეუსაბამობის გამო (ფსიქიკური ჯანმრთელობის პოლიტიკის განმსაზღვრელი საბჭოს 2019 წლის 6 მაისის სხდომის ოქმი). 
აღნიშნულიდან გამომდინარე, 2019 წლის ოქტომბერი-დეკემბრის თვეში ბედიანიდან 120 პაციენტი გადაყვანილი იქნა სხვადასხვა ფსიქიკური სერვისების მიმწოდებელ დაწესებულებებში. 
[bookmark: _GoBack]2019 წლის ოქტომბრის ბოლოს ერთ-ერთი კორპუსს (ქალთა კორპუსი), რომელიც ყველაზე ნაკლებ საჭიროებდა რეაბილიტაციას, ჩაუტარდა კოსმეტიკური რემონრი და გაკეთდა ცენტრალური გათბობა, დამონტაჟდა საშხაპე და ტუალეტი.  დანარჩენი კორპუსები უბრალოდ აღარ ექვემდებარება რეაბილიტაციას.
2019 წლის ბოლოს ბედიანის კლინიკამ ჩააბარა სტაციონარული საქმიანობის ნებართვა და დაიწყო თავშესაფრის ფუნქციების განხორციელება. ამჟამად იმყოფება 37 ხანგრძლივი მოვლის საჭიროების მქონე პაციენტი. 
ამჟამად ბედიანის დასაქმებულია 22 პირი. საშუალო პერსონალის  ხელფასები 300-350 ლარამდე მერყვეობს. მედდების ხელფასია 450-600 ლარი, ხოლო ექიმი ფსიქიატრის 1000 ლარი.
